
FORU DEKRETUA

 Gizarte Zerbitzuen Erregistro eta Ikuskaritza Zerbitzua 
Espediente zk.: /2026
Ekainaren 9ko 34/2015 Foru Dekretua indargabetzea.
2019ko irailaren 10ean Euskal Autonomia Erkidegoko adinekoentzako egoitza zentroei buruzko uztailaren 30eko 126/2019 Dekretu autonomikoa indarrean jartzearen ondorioz, bertan behera geratu da ekainaren 9ko 34/2015 Foru Dekretua egotea eragin zuen arrazoia. Foru Dekretu horrek akreditazio betekizunak ezartzen zizkien zerbitzuari lotutako prestazio ekonomikoari lotutako zentro gisa jardun nahi duten titulartasun pribatuko etxebizitza komunitarioei, eta, beraz, ordenamendu juridikoan argitasun eta segurtasun handiagoa izateko, indargabetu egin behar da. 

Foru dekretu hau izapidetzean, Foru Gobernu Kontseiluaren otsailaren 28ko 6/2023 Foru Dekretuaren 3. artikuluan jasotako arauketa onaren printzipioak bete dira. Horrenbestez, adierazitako guztiagatik, behar bezala justifikatuta dago berariazko indargabetzearen beharra, eta, gainera, araugintza jarduera proportzionatua da, segurtasun juridikoaren printzipioaren berme osoarekin garatua; izan ere, ordenamendu juridikoan nahitaez sartu beharra ez ezik, hura ematen duen organoaren gaikuntza ere arrazoituta geratu da.

Gardentasun printzipioari dagokionez, bermatuta geratzen da, eta ez da derrigorrezkoa aldez aurreko kontsulta publikoaren izapidea egitea; izan ere, 6/2023 Foru Dekretuaren 10. artikuluaren c), d) eta g) letretan xedatutakoa aplikatuz, ez da izapide hori egin beharko «jarduera ekonomikoan eragin nabarmenik ez dagoenean», «hartzaileei betebehar garrantzitsurik ezartzen ez zaienean» edo «goragoko araudi juridiko baten egokitzapenak direnean». Hain zuzen ere, foru dekretu honen bidez egin nahi den indargabetzeak ordenamendu juridikoari argitasuna eta segurtasun juridikoa ematea du xede, eta ondoriorik gabe uztea argi eta garbi zaharkituta geratu den erregulazio bat. 

Azkenik, entzunaldiko eta jendaurrean jartzearen izapidea ere egin zaio proiektuari, eta ez du alegaziorik jaso. 

Gainera, gizarte laguntza lurralde historikoentzako betearazpen eskumena denez, Autonomia Erkidego Osorako Erakundeen eta bertako Lurralde Historikoetako Foruzko Jardute Erakundeen arteko harremanei buruzko azaroaren 25eko 27/1983 Legearen 7 c) 1 artikuluan xedatutakoa aplikatuz, ez da bidezkoa Arabako Foru Administrazioaren kontsulta batzordeari txostena eskatzea. 






Horregatik guztiagatik, Gizarte Politiken Saileko foru diputatuak proposatuta, eta Foru Gobernu Kontseiluak gaur egindako bilkuran gaia aztertu eta gero, hau


XEDATZEN DUT

Berariaz indargabetzea 34/2015 Foru Dekretua, ekainaren 9koa, akreditazio baldintzak ezartzen zizkiena zerbitzuari lotutako prestazio ekonomikoari lotutako zentro gisa jardun nahi duten titulartasun pribatuko etxebizitza komunitarioei. 

Azken xedapen bakarra. Indarrean jartzea.  

Foru dekretu hau Arabako Lurralde Historikoaren Aldizkari Ofizialean argitaratzen den egunaren biharamunean jarriko da indarrean.

